
GOUVENE CUOMO SIYEN PWOJE-LWA POU REMET $90 MILYON DOLA NAN FINANSMAN POU OPWDD

Finansman Enpotan pou Misyon Ajans pou Swen pou Nouyoké ki Gen Maladi Deviopmantal

Jodi a, Gouveéné Andrew M. Cuomo te anonse siyati pwojé-lwa pou remet jiska $90 milyon dola nan
finansman pou Office of People with Developmental Disabilities (OPWDD) (Biwo Moun ki Gen Andikap
Devlopmantal). Lwa sa a amande bidjé egzekitif la ki te mande pou redui bidjeé ajans lan a $90 milyon dola
akoz yon rediksyon $1,1 milya dola nan éd federal. Finansman sa a pral pémeét ajans lan kontinye misyon
enpotan li pou bay swen sante enpotan pou Nouyoke ki gen andikap devliopmantal pandan | ap ranvese
anpil deseni move jesyon ak peman anplis ki te lakoz yon bés sévis yo pou popilasyon defavorize sa a.

Gouvene Cuomo di konsa, “Nouvo Iwa sa a se yon |0t etap nan travay nou pou amelyore sévis ak
pwoteksyon pou Nouyoke ki gen andikap devliopmantal. Eta a pran angajman pou sipote krite ak pratik
ki pi sevé nan nasyon an pou satisfe bezwen sitwayen ki pi defavorize nou yo, epi mwen kontan pou
siyen pwojé-lwa sa a pou remeét finansman an ba OPWDD apre éd federal nou te redui. Mwen bat bravo
pou Senaté Golden ak Manm Asanble Weisenberg pou travay di yo sou pwoje-lwa sa a.”

Leta te remet finansman pou OPWDD le li mete anplas yon gwoup travay ki te responsab pou devlope
yon plan epay-depans ki ta bay $40 milyon dola yo rekipere nan yon seri odit. Lot epay-depans ki totalize
S50 milyon dola ap vini nan rediksyon pwogram nan apre yon peryod tan. Nouvo lwa a ap asire si plan
gwoup travay la kreye pa bay epay sa yo, y ap bay $90 milyon dola a pou konpanse mank nan to OPWDD
ak Medicaid.

Senate Marty Golden di konsa, “Jodi a, chak Nouyoke ta dwe kontan paske Gouvené Andrew Cuomo
siyen pwojé-lwa mwen te sipote pou finanse Biwo Moun ki gen Andikap Devlopmantal ak pwogram ki
nesese pou moun andikape nou yo. Moun ki gen andikap fizik ak devidpmantal merite bon jan swen
sante pou asire yo gen pi bon kalite lavi posib.”

Manm Asanble Harvey Weisenberg di konsa, “Mwen di mesi pou Gouvéné Cuomo ak administrasyon li
poutét yo dako pou bay resous ki nesese pou satisfe bezwen popilasyon ki pi defavorab nan New York.”

